
Vilmund Jacobsen

Sum skilst, hanga skotsku 
myndugleikarnir seg í 
eina kunngerð frá 1998, 
sum hevur til endamáls 
at verja ungfisk móti 
útblaking.

Jón Rasmussen hevur 
gjørt sær tann ómak 
at týða tær reglur, sum 
skipið er ákært eftir - og 
"article 32" ljóðar soleiðis 
í donsku týðingini:

"b) i) at hele den fangst, 
der lovligt må beholdes 
om bord, opbevares 
i frossen tilstand, at 
de klassificerede fisk 
fryses omgående efter 
klassificeringen, og at 
ingen klassificerede 
fisk genudsættes 
undtagen som krævet i 
artikel 19, og at udstyret 
installeres og placeres 
således på fartøjet, at 
det sikrer omgående 
frysning og ikke tillader 
genudsætning..."

Jón Rasmussen hevur 
hesa viðmerking til henda 
"article":

- Hetta stykkið hevur 
einki ímóti framleiðslu, 
men her stendur bert, 
at fiskurin skal frystast 

”omgående”. Hvat 
”omgående” merkir, er 
ivaleyst ein definitións 
spurningur. Hetta stykkið 
er eftir mínum tykki bert 
fyri, at fiskurin ikki má 
blakast út, sigur skiparin.

Og so vísir Jón til tað, 
sum í kunngerðini verður 
kallað "article 42", sum á 
donskum ljóðar soleiðis:

"1. Det er forbudt at 
foretage nogen form 
for fysisk eller kemisk 
forarbejdning af fisk 
til fiskemel, fiskeolie 
eller lignende varer om 
bord på fiskerfartøjer 
eller at omlade fangster 
til sådanne formål. 
Dette forbud gælder 
ikke forarbejdning 
eller omladning af 
fiskeaffald..." 

  - Her stendur bert, 
at tað er ikki loyvt at 
gera fiskamjøl ella olju, 
undantikið tá hetta er 
frá slógvi. Tað merkir, at 
tað er loyvt at framleiða 
okkurt, sum gevur slógv 
og gevur harvið loyvi til 
at hava eina og hvørja 
framleiðslu umborð, sigur 
skiparin á Norðborg, Jón 
Rasmussen.

Løgnar 
ákærur

Tað eru dugnaligir útróðr
armenn, sum dríva glas
trevjabátarnar, Gunnvá, 
Gortrúgvan, Lutt og Falkin 
í Sundalagnum.

Hetta eru bátar, sum 
leggja veiðina upp á Eiði, 
og bæði mánadagin og týs
dagin lógu teir úr 6.000 upp 
í 10.000 pund á setuna.

Tað er Bátafiskur á Eiði, 
sum landar og vigar fiskin 
hjá útróðrarbátunum. 

- Fiskiskapurin hjá 
útróðrarbátunum hevur 
sum heild verið góður í 

heyst. Veiðan hevur verið 
toskur og hýsa, men sein
astu tíðina hevur nógv tann 
størsti parturin av veiðini 
toskur.

Fyrr í heyst hava bátar
nir eisini fingið væl av hýsu, 
men hetta er tíðin, tá tað 
vanliga minkar við hýsunu, 
og toskurin tekur yvir.

Sagt verður av Eiði, at 
toskurin er bæði stórur og 
feitur.

Allur útróðrarfiskurin, 
sum Bátafisk á Eiði landar, 
verður seldur um uppboðs
søluna hjá Fiskamarknaði 
Føroya, og latið verður 

rímilig væl at toskaprísi
num í løtuni. 

- Toskur I og toskur II fór 
í gjár fyri 22 krónur fyri kilo, 
og toskur 4 fór fyri 14,50 
krónur fyri kilo. Hýsan fór 
fyri 14,50 krónur fyri kilo.

Lagt verður aftrat, at 
bátarnir úr Sundalagnum 
fyri tað mesta royna norður 
úr Eiðisflógva, einar seks 
fjórðingar úr landi.

Útróðrarbáturin 
Gunnvá hevur í fleiri ár 

ligið í oddinum innan 
føroyskan útróður.

Mynd: sandportal.fo

Útróðrarbátar hava góðan fiskiskap
Tað gongur væl við útróðrinum norðanfyri í 
løtuni og bátar, sum rógva út úr Sundalgnum, 
fáa upp í 200 pund á stampin

- Sambært teirri kunning, 
sum eg higartil havi fingið, 
dugi eg illa at síggja, at fram
leiðsla umborð á føroyskum 
uppsjóvarskipum í ES-sjógvi 
eigur at vera nakar trupul
leiki. Hetta er ein spildur
nýggjur trupulleiki fyri mær, 
og eg vóni, at hetta meira 
enn nakað annað er ein mis
skiljing.

Tað segði landsstýris

maðurin í fiskivinnumálum, 
Jacob Vestergaard, fyri fund
in, sum fiskivinnuumsitingin 
skuldi hava við reiðaríið hjá 
Christiani í Grótinum klokk
an 15 týsdagin.

- Mær vitandi hevur fram
leiðsla umborð í ES-sjógvi 
ikki verið nakar trupulleiki 
áður, og hetta er spildurnýtt 
fyri mær, endurtekur hann.

Løggild og góðkend
Jacob Vestergaard vísir á, 

at Christian í Grótinum og 
onnur føroysk verksmiðju
skip bæði eru løggild og góð
kend av føroyskum matvøru
myndugleikum, eisini til at 
framleiða til ES-marknaðin.

Landsstýrismaðurin sig
ur, at eftir fundin við umboð 
fyri reiðaríið hjá Christiani í 
Grótinum fara løgfrøðingar 
hjá Fiskimálaráðnum at 
hyggja eftir málinum.

- Um tað fer at vísa seg, 
at nevnda kunngerð, sum 

skotsku fiskiveiðimyndug
leikarnir hanga seg í, fer at 
halda í rættinum, fara vit 
beinanvegin at venda okk
um til fiskivinnumyndug
leikarnar í ES, sigur Jacob 
Vestergaard.

Vónandi er hetta 
ein misskiljing
- Um neyðugt fara vit at venda okkum til ES-myndugleikarnar um 
trupulleikan, sum okkara verksmiðjuskip hava fingið við framleiðslu í 
ES-sjógvi, sigur Jacob Vestergaard, landsstýrismaður í fiskivinnumálum

- Eg vóni, at hetta meira enn 
nakað annað er ein misskiljing, 

sigur landsstýrismaðurin, Jacob 
Vestergaard um framferðina hjá 

skotsku fiskiveiðimyndugleikunum 
móti føroyskum uppsjóvarskipum


